
KHUTBAH JUMAAT 
 

“KEBERKATAN DALAM PEKERJAAN” 
Sempena Hari Pekerja Pada 01 Mei 2023M 

(28 April 2023M/ 07 Syawal 1444H) 
___________________________________________________________________________________________________________________________ 

 

ُوَحْدَهُُُاللُُُإِلاُُإِلّـَٰوَُُلَُُأَنُُْأَشْهَدُُُ.الـْحَكِيْمُُِالْعَزيِْزُُِوُِلّّٰلُُُِحَمْدُُـلْاَُُُ،للِّّٰوُُِالَـْحَمْدُُ
 .وَرَسُولوُُُُعَبْدُهُُُمُـحَمادًاُسَيِّدَناَُأَناُُوَأَشْهَدُُُلَوُ،ُشَريِْكَُُلَُ

ُوَرَسُولنَِاُالْكَرِيِم،ُحَبِيْبِنَاُالـْمُرْسَلِيَن،ُسَيِّدُُِعَلَىُُّٰوَسَلِّمُُْصَلُُِّالَلّّٰهُماُ
ُ.أَجَْْعِيْنَُُوَصَحْبِوُُِآلوُُِِوَعَلَىُُّٰمُـحَمادٍُُسَيِّدِناَُالْعَظِيمِ،

ُوَجَلا،ُعَزاُُاللُُِبتِـَقْوَىُوَنَـفْسِيُُْأوُصِيْكُمُُْالـْمُسْلِمُونَ،ُأيَّـُهَاُفـَيَاُبَـعْدُ،ُأمَاا
 .الـْمُتـاقُوْنَُُفَازَُُفـَقَدُْ

 

Kaum muslimin yang dirahmati Allah, 

Marilah kita bersama-sama meningkatkan ketaqwaan kepada Allah 

subhanahu wata‟ala dengan menunaikan segala perintah-Nya dan 

meninggalkan segala larangan-Nya. Semoga kita beroleh kejayaan, 

kebahagiaan dan keselamatan di dunia dan di akhirat.  

 

Khatib mengingatkan para jemaah agar memberi sepenuh 

perhatian kepada khutbah yang akan disampaikan dan tidak 

melakukan perkara-perkara yang boleh mengurangkan pahala 

Jumaat seperti berbual-bual dan menggunakan telefon. Marilah kita 

bersama-sama mendengar dan menghayati khutbah yang bertajuk :  

„Keberkatan Dalam Pekerjaan’. 

 

Kaum muslimin yang dirahmati Allah, 

Pekerjaan yang kita lakukan sebenarnya adalah sebahagian  

daripada kehidupan. Dalam al-Quran al-Karim terdapat 

banyak anjuran untuk kita bekerja bagi melaksanakan 

peranan sebagai khalifah di bumi dan memenuhi keperluan 

serta kehendak kehidupan. Terdapat pelbagai bentuk 

pekerjaan yang boleh kita lakukan antaranya berniaga, 

bertani dan bertukang, sama ada dalam sektor awam atau di 

sektor swasta. Setiap pekerjaan itu, jika dilakukan dengan niat 

mentaati perintah Allah subhanahu wata'ala dan tidak bertentangan 

dengan hukum syarak akan menjadi sebahagian daripada ibadah 

kita kepada Allah subhanahu wata'ala. Diriwayatkan daripada 

Abu Hurairah radiallahu anhu bahawa Rasulullah sallallahu 

alaihi wasallam bersabda: 

نُـُْمَنُْ))ُ لِوِ،ُىُْىُأَُاُعَلَُيًُسَعُْألََةِ،ُوَُمَسُْـاُعَنُِالُْافًُفَُتِعُُْاِسُْلًُاُحَلَُيَُطلََبَُالدُّ
ُعَلَُتَـعَطُّفًُوَُ ُاللُّّٰىُجَُا ُلَقِيَ ُوَُارهِِ، كَُالُْوَجُْوَ ُليَُـْهُوُ ُالُْقَمَرِ طلََبَُُمَنُْوَُ.ُرُِبَدَُلَةَ

نُـْ  ((ُانُُبَُوُِغَضُْىُوَُعَلَيُْوَُوَُا،ُلَقِيَُاللُّّٰائيًُِمُرَُُلًُاُحَلَُهَُُـِاُباثرًُِاُمُكَُيَُالدُّ
 

Maksudnya: Sesiapa yang mencari dunia secara halal, menahan 

diri daripada meminta-minta, berusaha untuk keluarganya dan 

berlaku baik kepada jirannya, Allah akan membangkitkannya di hari 

Kiamat dalam keadaan wajahnya umpama bulan pada malam 

purnama. Manakala sesiapa yang mencari (dunia) secara halal, 

saling berlumba-lumba mengumpul (kemewahan dan kedudukan) 

dan berbangga-bangga, maka dia akan bertemu Allah dalam 

keadaan Dia sangat murka kepadanya. 

(Diriwayatkan oleh Ibnu Abi Syaibah dalam al-Musannaf) 

Justeru, Islam menganjurkan agar sesuatu kerja atau amal itu 

hendaklah dilakukan dengan penuh bertanggungjawab, 

bersungguh-sungguh, tekun, ikhlas dan berintegriti agar hasil yang 

diperolehi diberkati oleh Allah subhanahu wata'ala. 

 

Kaum muslimin yang dirahmati Allah, 

Barakah atau berkat dijelaskan oleh para ulama sebagai “kepastian 

kebaikan di sisi Allah pada sesuatu perkara, apabila berlaku pada 

perkara yang sedikit akan menambah-banyakkannya, dan apabila 

berlaku pada perkara yang banyak, akan menambah manfaatnya. 

Hasil keberkatan yang paling hebat dalam seluruh perkara adalah 

apabila sesuatu perkara itu digunakan kembali untuk ketaatan 

kepada Allah subhanahu wata'ala."  

 

Apa yang pasti, amalan yang baik akan mendapat ganjaran 

daripada Allah dan hasil yang diperolehi daripada pekerjaan 

tersebut sudah tentu mendapat keberkatan daripada Allah. Firman 

Allah subhanahu wata‟ala dalam surah an-Nahl, ayat 97: 

                      

                    

 

Maksudnya: Sesiapa yang beramal soleh, dari lelaki atau 

perempuan, sedang ia beriman, maka sesungguhnya Kami akan 

menghidupkan dia dengan kehidupan yang baik; dan 

sesungguhnya Kami akan membalas mereka dengan memberikan 

pahala yang lebih dari apa yang mereka telah kerjakan. 

Oleh itu, perkara yang penting sebagai muslim, memperolehi harta 

yang berkat adalah lebih baik berbanding harta yang diperolehi dari 

pekerjaan yang haram sama ada sedikit atau banyak. Bila hanya 

berfikir untuk mendapat dan mengumpulkan wang semata-mata, 

dikhuatiri kerja yang dilakukan tidak menitikberatkan halal dan 

haram. Kesannya, gejala seperti rasuah, judi, rompak dan 

sebagainya akan terus berlaku dalam masyarakat. Rasulullah 

sallallahu „alaihi wasallam bersabda yang maksudnya:  

 

“Akan datang suatu zaman di mana manusia cita-cita mereka untuk 

kepentingan perut mereka, kemuliaan mereka dilihat dari perhiasan 

mereka, kiblat mereka adalah perempuan yang molek dan agama 

mereka adalah wang dan harta benda, mereka itulah seburuk-

buruknya generasi. Dan tidak ada kebaikan di sisi Allah.” 

(Hadis riwayat ad-Dailami) 

 

Sesungguhnya, Islam menggalakkan umatnya bekerja dengan 

bersungguh-sungguh dan menitikberatkan prinsip halal dan haram 

bagi meningkatkan kesejahteraan diri, keluarga, masyarakat dan 

negara. Pada masa yang sama, Islam menegah umatnya daripada 

sikap malas dan hanya bergantung nasib kepada pertolongan 

orang lain.  

 

Justeru, marilah kita bersama-sama bermuhasabah diri menilai 

kerja-kerja yang telah kita lakukan selama ini, adakah kerja yang 

kita lakukan itu bertepatan dengan kehendak ajaran Islam dan 

dikira sebagai amal ibadah di sisi Allah subhanahu wata‟ala atau 

sebaliknya? Sesungguhnya, amat malang dan rugi sekiranya apa 

yang kita lakukan selama ini tidak mendapat apa-apa balasan dari 

Allah subhanahu wata‟ala. Sabda Rasulullah sallallahu alaihi 

wasallam lagi yang bermaksud: 

 

“Sesungguhnya, Allah suka kepada hambaNya (manusia) yang 

bekerja dan berusaha. Sesiapa bersusah-payah mencari nafkah 

untuk keluarganya maka dia serupa dengan mujahid di jalan Allah 

„azzawajalla”. 

(Hadis riwayat Imam Ahmad) 

 

Kaum muslimin yang dirahmati Allah, 

Dalam kita menjalani kehidupan ini, sifat amanah dan jujur 

hendaklah diterapkan dalam diri kita dalam apa jua situasi, masa 

dan tempat agar memperolehi hasil yang berkat. Terdapat sebuah 

kisah berkaitan dengan hal ini yang berlaku pada zaman 

pemerintahan Umar bin al-Khattab radiallahu „anhu ;  

 

“Ada seorang pemuda yang bekerja sebagai pengembala kambing. 

Pemuda tersebut adalah seorang hamba sahaya yang amanah dan 

jujur dan dia hidup sebatang kara. Setiap hari pemuda tersebut 

mendaki bukit bukau dan merentasi padang rumput untuk 

menghalau kambing-kambing milik majikannya dari satu lembah ke 

satu lembah yang lain. Dia menjaga kambing-kambing tersebut 

dengan baik dan amanah seolah-olah kambing kepunyaannya 

sendiri.  

 

Pada suatu hari Khalifah Umar radiallahu „anhu berjalan keluar 

untuk melihat dan meninjau keadaan rakyatnya. Beliau bertemu 

dengan pemuda pengembala yang sedang menghalau kambing-

kambingnya menuju ke kandang kerana waktu sudah hampir gelap. 

Beliau pun mendekati pemuda pengembala itu dengan penuh 

mesra, seraya berkata: "Banyak sungguh kambing-kambing yang 

kamu pelihara, lagi pula sangat bagus dan gemuk-gemuk 

semuanya. Oleh itu kamu juallah kepadaku. Saya mahukan seekor 

darinya yang gemuk dan bagus." Mendengar kata-kata demikian, 

pengembala tersebut menjawab: "Kambing-kambing ini bukanlah 

milik saya, tetapi milik majikan saya. Saya hanyalah seorang 

hamba dan pengembala yang mengambil upah sahaja." 

 

Khalifah Umar terus memujuk pemuda itu supaya dapat menjual 

seekor dari kambing-kambing majikannya untuk menguji sampai 

sejauh mana sifat amanah dan jujurnya. Khalifah berkata: "Saya 

rasa tidak mengapa kalau kamu menjual seekor sahaja untukku. 

Tambahan pula kamu boleh dapat wang darinya. Jika majikan 

kamu bertanya tentang kambing yang seekor, katakan sahaja 

kambing itu telah dibaham oleh serigala. Sudah tentu majikan kamu 

tidak mengetahui yang kambing seekor itu telah kamu jual." 

 

Jawab pengembala itu, "Tidak boleh sebab ia amanah dan saya 

pula tidak boleh berlaku curang walau apa sekali pun. Namun, 

Khalifah Umar terus berusaha memujuk pengembala tersebut 

supaya dapat menjualkan seekor dari kambing-kambingnya. Lalu 

berkata lagi pemuda tersebut "Memanglah majikan saya tidak dapat 

melihat perbuatan itu, tetapi ada yang dapat melihatnya iaitu Allah 

subhanahu wata‟ala dan saya takut kepada Allah," jawab pemuda  

pengembala itu tegas. Mendengarkan itu Umar tersenyum puas. 

 

Dari kisah tadi dapat kita ambil iktibar sifat jujur dan amanah yang 

ditunjukkan oleh seorang pengembala kambing, sehingga 

melupakan keuntungan dunia semata-mata kerana takut kepada 

Allah subhanahu wata'ala, walaupun orang lain tidak 

mengetahuinya. Ingatlah setiap yang baik atau buruk yang kita 

lakukan diketahui oleh Allah subhanahu wata'ala dan pasti 

mendapat balasan daripada-Nya di akhirat kelak. 

 

Kaum muslimin yang berbahagia, 

Mengakhiri khutbah pada hari ini, sempena sambutan hari pekerja 

pada 1 Mei yang akan datang, mimbar ingin menasihatkan diri 

khatib dan para jemaah sekalian bahawa keberkatan daripada Allah 

subhanahu wata‟ala akan diperolehi, jika ; 

 

Pertama : Rezeki yang kita perolehi adalah dari sumber yang 

halal; 

Kedua : Bekerja mengikut etika kerja iaitu dengan baik, jujur, 

amanah, ikhlas, bekerjasama dan berintegriti. 

Ketiga : Menjaga hukum-hukum Allah di mana sahaja kita 

berada. 

Keempat : Mengeluarkan zakat dan memberi sedekah daripada 

rezeki yang diperolehi apabila syarat-syaratnya telah dipenuhi. 

 

Seterusnya, marilah bersama-sama kita menghayati firman Allah 

subhanahu wata‟ala dalam Surah at-Taubah , ayat 105 : 

 .الرَّحِيْمِ بِسْمِ الِله الرَّحْمَنِ . أَعُوْذُ باِلِله مِنَ الشَّيْطاَنِ الرَّجِيْمِ 
                              

                    

 

Maksudnya: Dan katakanlah (wahai Muhammad sallallahu alaihi 

wasallam): Beramallah kamu (akan segala yang diperintahkan), 

maka Allah dan rasul-Nya serta orang yang beriman akan melihat 

apa yang kamu kerjakan; dan kamu akan dikembalikan kepada 

(Allah) yang mengetahui perkara-perkara yang ghaib dan yang 

nyata, kemudian Ia menerangkan kepada kamu apa yang kamu 

telah kerjakan. 

 

ُالْقُرُْ ُفِِ ُوَلَكُمْ ُلِْ ُالُل ُمِنَُءَُباَرَكَ ُفِيْوِ ُبـِمَا ُوَإِيااكُمْ ُوَنَـفَعَنِِ ُالْعَظِيْمِ، انِ
ُتِلَوَتوَُُ ُوَمِنْكُمْ ُمِنِِّ ُوَتَـقَبالَ ُالـْحَكِيْمِ، ُوَالذِّكْرِ ُالسامِيْعُُُالآياَتِ ُىُوَ إِناوُ

ُالْعَلِيْمُُ ُوَلِسَآئرُِِ. ُوَلَكُمْ ُلِْ ُالْعَظِيْمَ ُالَل ُوَأَسْتـَغْفِرُ ُىَذَا، ُقـَوْلـِيْ أقَُـوْلُ
هُمُْوَالْأَمْوَاتُِ ُوَالْمُؤْمِنَاتُِالَأحْيَاءُِمِنـْ ُوَالْمُسْلِمَاتُِوَالْمُؤْمِنِيْنَ الْمُسْلِمِيْنَ

 .وَُالْغَفُوْرُُالراحِيْمُُفَاسْتـَغْفِرُوْهُُإِناوُُىُُ

KHUTBAH JUMAAT KEDUA 
______________________________________________________________________________________________________________________ 

  

وُِ كَُمَاُأمََرَُ.ُالَـْحَمْدُُللِّّٰ كَُثِيراً وُِحََْدًا ُاللُُّـٰأَنُْلَُإِلـَأَشْهَدُُ.ُالَـْحَمْدُُللِّّٰ ـوَُإِلا
ُسَيِّدَُ ُأَنا ُوَأَشْهَدُ ُلَوُ، ُشَريِْكَ ُلَ ُمُُوَحْدَهُ ُوَرَسُوْلوُُُـناَ ُعَبْدُهُ الَلّّٰهُماُ.ُحَمادًا

ُسَيِّدِناَُمُُ ُأّٰلوُِِوَأَصْحَابِوُِأَجَْْعِيْنَُـصَلُِّوَسَلِّمُْوَباَركُِْعَلَىّٰ أمَااُ.ُحَمادٍُوَعَلَىّٰ
ُتُـقَاتوُِِلَعَلاكُمُْتُـفْلِحُوْنَُبَـعْدُ،ُفـَيَاُ ُ.عِبَادَُالِل،ُاتِاـقُواُالَلُحَقا

 

Kaum Muslimin yang dirahmati Allah, 

Kita hendaklah sentiasa melakukan kawalan kendiri dengan sebaik-

baiknya bagi mengelakkan terdedah kepada bahaya wabak 

penyakit. Teruskanlah memohon keampunan dan bermunajat 

kepada Allah subhanahu wata‟ala agar diangkat segala wabak dan 

musibah daripada kita dan dikurniakan keselamatan dan 

kesejahteraan buat diri, keluarga, masyarakat, negeri dan negara. 

 

Bersempena dengan bulan Syawal ini, marilah kita bersama-

samalah meneruskan semangat Ramadan yang tertanam di jiwa 

dengan melaksanakan puasa sunat enam hari di bulan Syawal 

sebagaimana yang digalakkan kepada kita untuk melakukannya. 

Sabda Rasulullah sallallahu „alaihi wasallam : 

ىْرُُِكَصِيَامُُُِكَانَُُُشَواالٍُُمِنُُْبِسِتُ ُأتَـْبـَعَوُُُماُـثُُُرَمَضَانَُُصَامَُُمَنُُْ))  ((ُالدا
 

Maksudnya : Sesiapa yang berpuasa Ramadan, dan diikuti dengan 

enam hari di bulan Syawal, maka ia seumpama berpuasa 

sepanjang tahun. 

(Hadis riwayat Imam Muslim) 

ُ:قَالَُاللُُتَـعَالَُّٰ
                           

    

ُعَلَىُّٰ ُصَلِّ ُأّٰلُِمُـسَيِّدِناَُ الَلّّٰهُما كَُمَاُصَلايْتَُمُـسَيِّدِناَُ حَمادٍُوَعَلَىّٰ حَمادٍ،
ُأّٰلُِ ىُّٰعَلَُ ُوَعَلَىّٰ ُإِبْـرَاىِيْمَ ُعَلَىُّٰ سَيِّدِناَ ُوَباَركِْ ُإِبْـراَىِيْمَ، سَيِّدِناَُ سَيِّدِناَ
ُأّٰلُِمُـ ُوَعَلَىّٰ ُ حَمادٍ ُمُـسَيِّدِناَ ُباَركَْتَ كَُمَا ُإِبْـراَىِيْمَُُعَلَىٰ حَمادٍ، سَيِّدِناَ

ُأّٰلُِ يْدٌُ وَعَلَىّٰ ،ُإِناكَُحََِ  .جِيْدٌُمَـسَيِّدِناَُإِبْـراَىِيْمَ،ُفُِْالْعَالَمِيْنَ
ُالُْ ُعَنِ ُاللاهُما ُبَكْرٍُـوَارْضَى ُأَبِْ ُسَادَاتنَِا ، ُالْمَهْدِيّـِيْنَ ُالرااشِدِيْنَ خُلَفَاءِ

ُلَُ ،ُوَعَنُِالصاحَابةَُِوَالتاابِعِيْنَ حْسَانٍُإِلَُيَـوْمُِهُمُْبـِإُِـوَعُمَرَُوَعُثْمَانَُوَعَلِي 
يْنُِ ُ.الدِّ

ُاْلَأحْيَآءُِ ُوَالْمُؤْمِنَاتِ ُوَالْمُؤْمِنِيْنَ ُوَالْمُسْلِمَاتِ ُللِْمُسْلِمِيْنَ ُاغْفِرْ الَلّّٰهُما
ُوَالْأَُ هُمْ ُمْوَاتُِمِنـْ ُقَاضِيَُ. ُوَياَ عَوَاتِ ُالدا ُمُـجِيْبُ ُقَريِْبٌ يْعٌ ُسََِ إِناكَ

 .حَاجَاتُِـالُْ
 

Ya Allah, ampunilah dosa-dosa dan kesalahan kami, ibubapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat.  

 

Ya Allah ! Ya Rahman Ya Rahim! Berikanlah taufiq dan hidayat-Mu  

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan 

Agong Malaysia, dan juga pemimpin-pemimpin negeri kami, 

khususnya Tuan Yang Terutama Yang di-Pertua Negeri Sarawak. 

 

Ya Allah! Kurniakanlah kami rezeki yang halal lagi diberkati, 

hindarilah kami dari sebarang bentuk gejala rasuah dan 

perlanggaran kepada peraturan dan undang-undang. Kurniakanlah 

keselamatan dan kesejahteraan, jadikanlah kami ummah yang 

berkualiti dan berintegriti demi mencapai negara yang aman dan 

makmur serta mendapat perlindungan-Mu, ya Allah.  

 

Ya Allah, Ya Dzal Jalali Wal Ikram! Ya Allah, kukuhkanlah 

perpaduan dan kesatuan kami dalam aqidah, ibadah dan akhlak di 

bawah pegangan Ahli Sunnah Wal Jamaah. Limpahkanlah ke atas 

kami nikmat keselamatan, kesihatan dan keafiatan. Kurniakanlah 

kesembuhan kepada mereka yang diuji dengan penyakit-penyakit 

dan bebaskanlah negara kami daripada segala perkara yang tidak 

diingini dan wabak penyakit.  

نُـْ ُ.ُيَاُحَسَنَةًُوَفُِاْلآخِرَةُِحَسَنَةًُوَقِنَاُعَذَابَُالناارُِرَباـنَآُأّٰتنَِاُفُِالدُّ أّٰمِيْن،ُأّٰمِيْنُياَُرَبا
 .الْعَالَمِيْنَُ
ُالَلُيأَْمُرُُباِلْعَدْلُِوَاْلِإحْسَانُِ .عِبَادَُاللُِ ُعَنُِالْفَحْشَآءُِ.ُإِنا هَىّٰ ُوَيَـنـْ وَإِيتَآءُِذِيُالْقُرْبََّٰ

ُوَالْبـَغْيُِ ُلَعَلاكُمُْتَذكَارُوْنَُ.ُوَالْمُنْكَرِ ُيَذْكُركُْمُْ.ُيعَِظُكُمْ ُالَلُالْعَظِيْمَ وَاشْكُرُوْهُُ.ُفَاذكُْرُوا
ُيزَدِكُْمُْ ُنعَِمِوِ ُعَلَىّٰ ُيُـعْطِكُمُْ. ُفَضْلِوِ ُمِنْ ُوَاسْألَـُوْهُ ُأَكْبـَرُُ. ُالِل ُوَلَذكِْرُ ٰمَاٰٰوَاللُُ. يَ عْلَمُ

ٰ.أقَِيْمُواٰالصَّلََةِٰ.ٰتَصْنَ عُونَٰ
 


